
Hum tere pyaar mein sara aalam
Kho baithhe hai kho baithhe
Tum kahate ho ke aise
Pyaar ko bhul jaao bhul jaao
Hum tere pyaar mein sara aalam
Kho baithhe hai kho baithhe
Tum kahate ho ke aise
Pyaar ko bhul jaao bhul jaao
Hum tere pyaar mein sara aalam

Panchhi se chhudaakar us kaa

Ghar tum apne ghar par le aaye
Ye pyaar kaa pinjaraa man bhaya
Hum ji bhar bhar kar musakaye
Jab pyaar huaa is pinjade se
Tum kahane lage aazad raho
Hum kaise bhulaaye pyaar tera
Tum apni jubaan se ye naa kaho
Ab tum saa jahaan mein koi nahin
Hai hum to tumhaare ho baithhe
Tum kahate ho ke aise
Pyaar ko bhul jaao bhul jaao
Hum tere pyaar mein sara aalam

Is teri charan ki dhul se hum
Ne apni jiwan maang bhari
Jab hi to suhaagan kahalaayi
Duniya ki najar mein pyaar bani
Tum pyaar ki sundar murat ho
Aaur pyaar humaari pujaa hai
Ab in charanon mein dam nikale
Bas itani aaur tamannaa hai
Hum pyaar ke gangaajal se balam
Ji tanaman apnaa dho baithhe
Tum kahate ho ke aise pyaar
Ko bhul jaao bhul jaao
Hum tere pyaar mein sara aalam

Sapno kaa darpan dekhaa tha

Sapno kaa darpan tod diyaa
Ye pyaar kaa aanchal humane to
Daaman se tumhaare baandh liyaa
Ye ayesi gaanthh hain ulafata ki
Jis ko naa koi bhi khol saka
Tum aan base jab is dil me
Dil fir to kahi naa dol saka
O pyaar ke saagar hum teri
Laharon mein naaw dubo baithhe
Tum kahate ho ke aise
Pyaar ko bhul jaao bhul jaao
Hum tere pyaar mein sara aalam
Kho baithhe hai kho baithhe
Tum kahate ho ke aise
Pyaar ko bhul jaao bhul jaao
Hum tere pyaar mein.

